
1. ALMENNT 

1.1 BREYTINGAR 

Þar sem auglýsing á samþykkt deiliskipulagsins árið 2011 var birt í B-deild Stjórnartíðinda eftir að þágildandi 

tímafrestur skipulagslaga var liðinn, öðlaðist deiliskipulagið ekki gildi vorið 2011. Því hefur deiliskipulagið verið 

tekið til afgreiðslu að nýju. Landeigendur hafa óskað eftir því að lóðir 1,2 og 3 verði sameinaðar í eina, lóð 1. 

Þetta kemur fram í bréfi frá þeim dags. 5. maí. 2015.  

Breyting er gerð í kafla 2.3. Aðalskipulag, þar sem nýtt aðalskipulag hefur tekið gildi síðan þetta skipulag var 

unnið. Eins hafa verið gerðar breytingar á köflum 3.5 og 3.16 vegna breytinga á lögum og reglugerð. 

Verði breytingar gerðar á skipulaginu, verður þeirra getið hér og þær auðkenndar með skýrum hætti, bæði í 

greinargerð og á uppdráttum. 

Auglýst útgáfa skipulagsskilmála (tillaga) hefur útgáfunúmer 000. Samþykkt útgáfa fær nr. 001 o.s.frv. 

Breytingar hafa verið gerðar á köflum 1.8, 3.3.6 og 4 og köflum 1.7, 2.7 og 3.3.8 hafa verið bætt auk þess að 

bæt hefur verið inn töflu 1 í kafla 1.8 

   

Mynd 1 Staðsetning skipulagssvæðis      Kort: SK. Smári/Logg slf. 

1.2 DEILISKIPULAGSSVÆÐIÐ 

Frístundabyggðin er í land Víðivalla ytri I í Fljótsdalshreppi. Landslagi er þannig háttað að upp frá þjóðvegi nr. 933 

eru kjarri vaxnir hjallar og gengur gamalt berghlaup niður í hlíðina allt að 80 m hæðarlínu. Jaðar berghlaupsins er 

um 10 m hár og veitir gott skjól fyrir norðaustlægum áttum. Landið hefur áður verið nýtt til beitar. Svæðið er á 

hjöllum við jaðar hlaupsins í 75-140 m hæð. Á svæðinu hafa þegar verið byggðir þrír sumarbústaðir, á lóðum nr. 

5, 8 og 13. 

Afmörkun skipulagssvæðisins (mynd 1) er sýnd á meðfylgjandi skipulagsuppdrætti (dags. 26.01.2023 ς útgáfa 

001) sem unninn er eftir uppréttum loftmyndum. Stærð deiliskipulagssvæðisins er um 19,4 ha. 

 

Mynd 2 Afmörkun deiliskipulagssvæðis     Kort: Logg slf. / Loftmyndir ehf. 

1.3 DEILISKIPULAGSVINNA 

Deiliskipulagið er sett fram í greinargerð og á skipulagsuppdrætti. Umhverfisskýrsla, byggð á grundvelli 6. gr. laga 

um umhverfismat áætlana nr. 106/2005, er sett fram sem hluti af deiliskipulagsgreinargerðinni. Deiliskipulagið er 

unnið af Logg landfræði & ráðgjöf, Egilsstöðum 

1.4 AÐKOMA OG STAÐSETNING SKIPULAGSSVÆÐIS 

Aðkoma að svæðinu er af Fljótsdalsvegi (933), um 150 m norðan brúar yfir Kelduárkvísl. 

1.5 EIGNARHALD Á SKIPULAGSSVÆÐI 

Eignarhald skipulagssvæðisins er 

1.6 LANDSLAG, VEÐUR OG GRÓÐURFAR 

Í Náttúrumæraskrá Helga Hallgrímssonar segir um þetta svæði: 

Víðivallagriðland hugsast ná yfir neðri hluta fjallshlíðar í landi Víðivalla ytri, utan og ofan bæja, er nú kallast 

Víðivellir ytri I og II. Mikill hluti þessa svæðis er skógi vaxinn frá fornu fari og kallast þar Víðivallaskógur. Þar er 

einnig að finna mjög stórgrýtt og sérkennilegt bergsil, klettahjalla, læki og smáfossa. 

Minjar eru af seljum, býlum og beitarhúsum. Þjóðtrú í sambandi við Grýlu. Nýlega er búið að skipulega 

sumarhúsabyggð í skógarjaðrinum við Urðarsel, í landi Víðivalla I, og leggja þangað veg í gegnum skóginn. 

Urðin er afar stórgrýtt tungulaga holurð í hlíðinni utan við Víðivelli ytri (I), og myndar frambrún hennar höfða 

skammt ofan vegar. Urðin er skógi vaxin innan og ofantil. Engin teljandi brotskál fylgir þessu hlaupi, sem er 

óvenjulegt. Virðist sem berglag hafi skriðið til á hallandi undirlagi og brotnað upp. Líklega er urðin gott dæmi um 

hægfara bergsil sem er enn í gangi. Mórauðilækur hverfur í urðina, jafnan með jökulvatnslit, sem bendir til að 

urðin sé enn á hreyfingu. Yst og efst í hlaupinu er allbreið gjá, Tröllkarlsbotn, með firnastórum steinum og 

dröngum, vaxin birki- og reynitrjám, hin fegursta náttúrusmíð. Stærsti drangurinn heitir Tröllkarl, var 10-15 m hár 

áður en hrundi af honum um 1950 (Ólafur Jónsson: Berghlaup. Ak. 1976, bls. 146.) 

 

Mynd 3 Skriðusár eftir aurskriðu sem féll 1979 í Víðivallahálsi   Mynd. Sk Smári 2022 

1.7 OFANFLÓÐ 

Sunnanverður Fljótsdalur, Norðurdalur og Suðurdalur eru þekktir fyrir jarðvegsskriður og fjölmargir atburðir eru 

skráðir í ofanflóðagagnagrunn Veðurstofunnar og Náttúrufræðistofnunnar. Skriður eiga sér stað í miklum 

úrkomum, sérstaklega á haustum og vetrum í austan og suðaustanáttum (Helgi Hallgrímsson, 2004).   

Staðbundið áhættumat var unnin af Martina Stefani, Verðurstofu Íslands 2023 og er fylgiskjal með þessu 

deiliskipulagi, fylgiskjal nr. 1. 

1.8 MENNINGARMINJAR 

Fornleifaskráning hefur farið fram á svæðinu (sjá töflu 1) og er fylgiskjal með þessu deiliskipulagi, fylgiskjal nr. 2 

og uppfærð forleifaskráning var unnin af Rannveigu Þórhallsdóttir í júní 2022 og er fylgiskjal nr.3. 

Urðarsel. Tóftir þessar eru friðaðar samkvæmt þjóðminjalögum og má því ekki raska þeim á neinn hátt. Þessa skal 

sérstaklega gætt við gerð leiksvæðis og lagningar vegar um svæðið. 

Reynt skal að halda vegum og öðrum mannvirkjum eins langt frá fornleifum eins og mögulegt er. Vegir skulu ekki 

vera niðurgrafnir í næsta nágrenni fornleifa.   

 

Mynd 4 Urðarsel          Mynd: Sk Smári 2022 

Ef í ljós koma áður óþekktar menningarminjar, verða framkvæmdir stöðvaðar uns skriflegt leyfi frá Minjastofnun 

Íslands fæst um að halda megi framkvæmdum áfram, sbr. 24. gr. laga um menningarminjar nr. 80/2012. 

 

Tafla 1 Forleifaskrá á skipulagssvæðinu 

 

Nr. Teg. Hlutverk Fridlýst Ástand Gróður Austur Norður

NM-003 ATóft, Urðarsel Fjárhús Nei Greinanlegt Elfting 691942,1 508450,2

NM-003 BTóft, Urðarsel Óþekkt Nei Greinanlegt Gras 691950,5 508444,7

NM-003 CTóft, Urðarsel Aðhald Nei Greinanlegt Gras 691936,8 508443,8

NM-004 Tóft, óþekkt Óþekkt Nei Greinanlegt Gras 691921,8 508505,22

NM-005 Tóft, óþekkt Óþekkt Nei Greinanlegt Gras 691951,1 508501,28

NM-006 AHeimild, Grýlulækur ytri Lækur Nei Greinanlegt Birki 691739,2 508158,3

NM-006 BHeimild, Grýlulækur fremriLækur Nei Greinanlegt Birki 691704,6 508070,3

NM-007 Koladreif Kolagröf Nei Illgreinanlegt 691982,2 508402,34

2. STEFNUMÖRKUN 

2.1 TENGSL VIÐ AÐRAR ÁÆTLANIR 

Tengslum við aðrar áætlanir er best lýst með skýringarmynd (mynd 5) sem fengin er af www.landsskipulag.is/ og 

sýnir skýrt tengsl og ábyrgðaraðila. 

 

Mynd 5 Tengsl frá landsskipulagi yfir í leyfi til framkvæmda.     Mynd af www.landsskipulag.is/ 

2.2 LANDSSKIPULAGSSTEFNA 

Í Landsskipulagsstefnu 2015-2026 eru eftirfarandi leiðarljós lögð til grundvallar: 

 Að skipulag byggðar og landnotkunar stuðli að sjálfbærri þróun. 

 Að skipulag byggðar og landnotkunar sé sveigjanlegt og stuðli að seiglu gagnvart samfélags- og 

umhverfisbreytingum. 

 Að skipulag byggðar og landnotkunar stuðli að lífsgæðum fólks. 

 Að skipulag byggðar og landnotkunar styðji samkeppnishæfni landsins alls og einstakra landshluta. 

2.3 AÐALSKIPULAG 

Í Aðalskipulagi Fljótsdalshrepp 2014-2030, í kafla 2.2.2 Frístundabyggð, stendur: Svæði fyrir frístundahús og 

nærþjónustu sem þeim tengist, þ.m.t. orlofshús og varanlega staðsett hjólhýsi. Föst búseta er óheimil í 

frístundabyggðum (gr. 6.2.8 í skipulagsreglugerð).  

 

 

http://www.landsskipulag.is/















